
Broj: 02-05-27435-4/14                                                                                                             
Sarajevo, 30.10.2014. godine 
 
 
 Na osnovu tačke III Odluke o davanju saglasnosti za zaključivanje ugovora o kreditnom 
zaduženju kantona u Federaciji BiH iz sredstava dodatnog finansiranja po IV Stand by aranžmanu 
Međunarodnog monetarnog fonda sa Federacijom BiH utvrđenih Budžetom Federacije BiH za 
2014. godinu („Službene novine FBiH“, broj 72/14), čl. 26. i 28. stav (4) Zakona o Vladi Kantona 
Sarajevo (”Službene novine Kantona Sarajevo”, broj: 36/14 - Novi prečišćeni tekst i 37/14 – 
Ispravka), Vlada Kantona Sarajevo, na 81. sjednici održanoj 30.10.2014. godine, donijela je sljedeći 
                         
 

Z A K LJ U Č A K 
 
 
 
1. Utvrđuje se Prijedlog odluke  o prihvatanju supsidijarnog zaduživanja Kantona Sarajevo kod 
Federacije BiH iz sredstava dodatnog finansiranja po IV Stand by aranžmanu Međunarodnog 
monetarnog fonda. 
 
2. Predlaže se Skupštini Kantona Sarajevo da, u skladu sa Poslovnikom Skupštine Kantona 
Sarajevo, donese odluku iz tačke 1. ovog Zaključka. 

  
   
                                                                                                        VRŠILAC FUNKCIJE 
                                                                                                            P R E M I J E R A 
   
                                                                                                     Muhamed Kozadra, dipl.ecc. 
 
 
 
 
 
Dostaviti:           
1. Predsjedavajuća Skupštine Kantona Sarajevo    
2. Skupština Kantona Sarajevo 
3. Premijer Kantona Sarajevo 
4. Ministarstvo finansija 
5. Evidencija                 
6. A r h i v a 
 

 

web: http://vlada.ks.gov.ba 
e-mail: vlada@vlada.ks.gov.ba 

Tel: + 387 (0) 33 562-068, 562-070 
 Fax: + 387 (0) 33 562-211 

Sarajevo, Reisa Džemaludina Čauševića 1 

                                                   O D L U K U 

O PRIHVATANJU SUPSIDIJARNOG ZADUŽIVANJA KOD 
FEDERACIJE BIH  IZ SREDSTAVA DODATNOG FINANSIRANJA 

PO IV STAND BY ARANŽMANU 
MEĐUNARODNOG MONETARNOG FONDA 

 
 
 
 
 
 
 
 
 
 
 
 
 
 
 
 

Sarajevo, septembar 2014. godine 
 
 
 
 

      
                         



Na osnovu čl. 18. tačka b) i 38. stav (1) Ustava Kantona Sarajevo, Amandmana XXXII na Ustav 
Kantona Sarajevo, („Službene novine Kantona Sarajevo“, br. 1/96, 2/96, 3/96, 16/97, 14/00, 4/01, 
28/04 i 31/04), čl. 67. i 71. Zakona o budžetima u FBiH („Službene novine FBiH“, br. 102/13, 09/14-
Ispravka i 13/14), čl. 40. i 41. Zakona o dugu, zaduživanju i garancijama u FBiH („Službene novine 
FBiH", br. 86/07, 24/09 i 44/10) i Poglavlja II tač. 11. i 12. Procedura zaduživanja Kantona Sarajevo 
na osnovu unutrašnjeg i vanjskog duga i izdavanja garancija („Službene novine Kantona Sarajevo“, 
br.10/11), na osnovu tačke III Odluke o davanju saglasnosti za zaključivanje ugovora o kreditnom 
zaduženju kantona u Federaciji BiH iz sredstava dodatnog finansiranja po IV Stand by aranžmanu 
Međunarodnog monetarnog fonda sa Federacijom BiH utvrđenih Budžetom Federacije BiH za 2014. 
godinu („Službene novine FBiH“, broj 72/14), Skupština Kantona Sarajevo na _____ sjednici, 
održanoj_______2014. godine, donijela je  

                            
 

O D L U K U 
O PRIHVATANJU SUPSIDIJARNOG ZADUŽIVANJA KOD FEDERACIJE BIH  

IZ SREDSTAVA  DODATNOG FINANSIRANJA 
PO IV STAND BY ARANŽMANU 

MEĐUNARODNOG MONETARNOG FONDA 
 

 
I 

 
Prihvata se supsidijarno zaduživanje Kantona Sarajevo kod Federacije BiH iz sredstava dodatnog 
finansiranja po IV Stand by aranžmanu Međunarodnog monetarnog fonda, u iznosu od  
11.742.000,00 KM. 

 
II 

 
Dodatna sredstva kredita koristit će se za podršku Budžeta Kantona Sarajevo s ciljem ublažavanja 
posljedica prirodne katastrofe i pokrivanja značajnog gubitka prihoda u Budžetu Kantona Sarajevo. 

 
III 
 

Kreditna sredstva iz tačke I ove odluke odobrava se pod slijedećim uslovima: 
 

- iznos glavnice...............................................................................11.742.000,00KM 
- period otplate................................................................................................ 5 godina 
- grace period .................................................................................................. 3 godine 
- otplata glavnice ......................................................... u jednakim kvartalnim ratama 
- kamatna stopa ........................................ promjenljiva, koju određuje MMF za SDR 

                                                                                 (trenutno 1,09% na godišnjem nivou) 
-           ostali troškovi...............................................................prema obračunu koji dostavi  
                                                                             Federalno ministarstvo finansija/financija 

  
IV 

 
Kreditna sredstva bit će doznačena Kantonu Sarajevo nakon potpisivanja ugovora  o kreditnom 
zaduženju Kantona Sarajevo sa Federacijom Bosne i Hercegovine iz sredstava dodatnog finansiranja po 
osnovu IV Stand by aranžmana sa Međunarodnim monetarnim fondom. 

 
 
 

V 
 



  Kreditna sredstva odobriće se Kantonu Sarajevo pod uslovima pod kojima je sredstva dobila 
  Federacija Bosne i Hercegovine. 

 
VI 

 
 Za realizaciju ove odluke zadužuje se Ministarstvo finansija Kantona Sarajevo. 
 

VII 
 
  Ugovor o kreditu po Odluci između Federacije BiH i Kantona Sarajevo potpisat će premijer 
  Kantona Sarajevo. 

 
VIII 

 
  Priprema i implementacija ove odluke ne zahtijeva donošenje novih zakona ili izmjenu postojećih. 
 

 
IX 

 
Ova odluka stupa na snagu narednog dana od dana objave u „Službenim novinama Kantona 
Sarajevo“.    

 
        
 
    
 
 
                

Broj: 01-05-              /14                                                        PREDSJEDAVAJUĆA 
                   2014. godine                                        SKUPŠTINE KANTONA SARAJEVO                      
        Sarajevo                                                                               
                                                                                             Prof. dr. Mirjana Malić 
                                                                                               

 
 
 
 
 
 
 
 
 
 
 
 
 
 
 
 
 
 



O b r a z l o ž e nj e 
      Pravni osnov za donošenje ove odluke sadržan je u članu 18. tačka b) Ustava Kantona Sarajevo 

kojim je utvrđeno da Skupština Kantona donosi zakone i druge propise u okviru izvršavanja 
nadležnosti Kantona i čl. 38. stav (1) Ustava Kantona Sarajevo kojim je Skupštini Kantona dato u 
nadležnost da se finansiranje funkcija Kantona, između ostalog, može vršiti na osnovu zaduživanja 
kod banaka i drugih finansijskih organizacija, kao i članu 67. Zakona o budžetima u Federaciji BiH 
kojim je utvrđeno, između ostalog, da se kanton može zaduživati u svrhe, na način i pod uvjetima i 
u obimu propisanom zakonom kojim se uređuje dug, zaduživanje i garancije u Federaciji. Čl. 40. 
stav (5) Zakona o dugu, zaduživanju i garancijama u FBiH utvrđeno je da Skupština Kantona 
donosi odluku o vanjskom zaduženju, Poglavljem II tač. 11. i 12. Procedura zaduživanja Kantona 
Sarajevo na osnovu unutrašnjeg i vanjskog duga i izdavanja garancija utvrđeno je da Ministarstvo 
finansija dostavlja Vladi nacrt odluke o zaduživanju. Nakon što Vlada prihvati prijedlog odluke o 
zaduživanju dostavlja ih Skupštini Kantona Sarajevo koja donosi odluku o vanjskom zaduženju. 
Tačkom III Odluke o davanju saglasnosti za zaključivanje ugovora o kreditnom zaduženju kantona 
u Federaciji BiH iz sredstava dodatnog finansiranja po IV Stand by aranžmanu Međunarodnog 
monetarnog fonda sa Federacijom BiH utvrđenih Budžetom Federacije BiH za 2014. godinu 
utvrđeno je, između ostalog, da se zadužuje Federalno ministarstvo finansija/financija da, nakon što 
kantoni dostave odluke o prihvatnju zaduženja, usvojene od strane zakonodavnih tijela kantona, 
zaključi odgovarajuće ugovore o kreditnom zaduženju sa kantonima u FBiH kojim će se u svrhu 
redovne otplate definirati uslovi povrata sredstava. Uslovi pod kojima se sredstva odobravaju 
kantonima su identični uslovima po kojima se Federacija BiH zadužila kod MMF-a. 

 

Razlozi za donošenje ove odluke 
Vlada FBiH   na  sjednici održanoj 28.08.2014.g. donijela je  Odluku o davanju saglasnosti za 
zaključivanje ugovora o kreditnom zaduženju kantona u Federaciji BiH iz sredstava dodatnog 
finansiranja po IV Stand by aranžmanu Međunarodnog monetarnog fonda sa Federacijom BiH 
utvrđenih Budžetom Federacije BiH za 2014.(„Službene novine FBiH“ broj 72/14). U tački II ove 
odluke utvrđena je raspodjela ukupno odobrenih 40,00 miliona KM i to da se sredstva odobravaju 
kantonima na kreditnoj osnovi do iznosa utvrđenih na osnovu procentualnog učešća kantona u 
raspodjeli prihoda od indirektnih poreza sa jedinstvenog računa za 2014.g., izračunatih na osnovu 
kriterija utvrđenih Zakonom o pripadnosti javnih prihoda u Federaciji BiH („Službene novine FBiH 
„br. 22/06,43/08,22/09 i 35/14) i zvaničnih dostupnih statističkih podataka. 
Prema podacima izračunatim na navedeni načini objavljenim u tabeli tačke II Odluke, na Kanton 
Sarajevo odnosi se 11.742.000,00 KM. Da bi se mogao zaključiti ugovor o kreditnom zaduženju sa 
Federalnim ministarstvom finansija, potrebno je da Skupština Kantona Sarajevo donese Odluku o 
zaduženju u skladu sa Zakonom o dugu,zaduživanju i garancijama u FBiH, što je utvrđeno tačkom 
II Odluke Vlade FBiH. Na osnovu navedenog, Vlada Kantona Sarajevo je donijela Odluku o 
prihvatanju supsidijarnog zaduživanja kod Federacije BiH iz sredstava dodatnog finansiranja po IV 
Stand by aranžmanu MMF-a, koju dostavlja Skupštini Kantona na razmatranje i usvajanje, s 
obzirom da se radi o vanjskom dugu. 
Svrha kredita je podrška budžetima za ublažavanje posljedica prirodne katastrofe i pokrivanje 
značajnog gubitka prihoda u Budžetu Kantona u skladu sa tačkom II Odluke o prihvatanju dodatnog 
zaduženja FBiH po IV Stand by aranžmanu sa MMF-om („Službene novine Federacije BiH“  broj 
59/14). Kredit je odobren pod istim uslovima po kojima se FBiH zadužila kod MMF-a: rok otplate 
5 godina, grace period tri godine počev od dana doznačavanja svake tranše, svaka tranša otplaćuje 
se u osam jednakih kvartalnih rata nakon isteka grace perioda, kamatna stopa promjenjljiva, koju 
određuje MMF prema SDR, trenutno 1,09 % godišnje. 
U vrijeme otplate ovog kredita, iznos za servisiranje duga za ukupan unutrašnji i vanjski dug 
Kantona Sarajevo (postojeći i planirani), neće preći limit određen članom 7. Zakona o dugu, 
zaduživanju i davanju garancija u FBiH. Stepen zaduženosti Kantona za 2014.godinu iznosi 3,33%, 
što je znatno ispod ograničenja od 10% prema čl. 7 Zakona o dugu, zaduženju i garancijama u 
FBiH. Implementacija ovog kredita ne zahtijeva donošenje novih zakona ili izmjenu postojećih. 
Shodno navedenom, predlaže se Skupštini Kantona Sarajevo da donese naprijed navedenu odluku. 
 



 
 
 
 
 
 
 



 
 
 
 
 
 



 
 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 



 
 
 
 
 
 



 
 
 
 



 
 
 
 
 



 
 
 



 

 



 

 



 

 



 

 
 
 
 
 



 
 
 
 
 
 



 
 
 
 
 



 

 
 
 

 


